
हरित राजमार्ग
2980. श्री अमर शंकर साबले: 

क्या सड़क परिवहन और राजमार्ग मंत्री यह बताने की कृपा करेंगे कि: 

(क) क्‍या सरकार ने इस वर्ष के अंत तक 6000 किमी राष्‍ट्रीय राजमार्गों को हरित राजमार्गों में परिवर्तित करने की योजना बनाई है और यदि हां, तो इस योजना के प्रथम चरण में कुल कितने किमी सड़क पर वृक्षारोपण का लक्ष्‍य रखा गया है; 

(ख) इस योजना के अंतर्गत प्रथम चरण में महाराष्‍ट्र में कुल कितने किमी सड़क को जोड़ा गया है; और
(ग) सरकार ने नेशनल ग्रीन हाईवे मिशन को कामयाब बनाने के लिए पीपीपी मॉडल के अंतर्गत जिन प्रतिष्‍ठानों के साथ समझौता किया है, उनका ब्‍यौरा क्या है? 

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) से (ग) : वृक्षारोपण महाराष्‍ट्र राज्‍य में राजमार्गीय परियोजनाओं सहित सभी राजमार्गीय विकास परियोजनाओं का भाग है। इस संबंध में महाराष्‍ट्र राज्‍य के लिए कोई विशिष्‍ट लक्ष्‍य नहीं हैं। मीडियन और एवेन्‍यू वृक्षारोपण को समान्‍यत: राजमार्गीय संविदाओं में शामिल किया जाता है। सड़क परिवहन और राजमार्ग मंत्रालय ने समुदाय, किसानों, निजी क्षेत्र, गैर-सरकारी संगठनों और सरकारी संस्‍थानों की सहभागिता से राजमार्ग के हरित गलियारों का संवर्धन करने के लिए हरित राजमार्ग (वृक्षारोपण, प्रत्‍यारोपण, सौंदर्यीकरण व अनुरक्षण) नीति, 2015 की शुरुआत की है। लोक-निजी-भागीदारी (पीपीपी) परियोजनाओं में वृक्षारोपण सामान्‍यतया रियायत करार के प्रावधानों के अनुसार संबंधित रियायतग्राही की जिम्‍मेदारी होती है।

